
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 9-րդ հոդվածը, Հայաստանի Հանրապետության կառավարությունը որոշում է.

1. Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի աշխատակազմի ընդհանուր բաժինը միացման ձևով վերակազմակերպել` ընդհանուր բաժինը միացնելով տեխնիկական բաժնին:
2. Այդ կապակցությամբ Հայաստանի Հանրապետության կառավարության 2008 թվականի հուլիսի 17-ի «Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի աշխատակազմ» պետական կառավարչական հիմնարկ ստեղծելու, Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի կանոնադրությունը, աշխատակազմի կառուցվածքը, գույքի կազմն ու չափը հաստատելու մասին» N 866-Ն որոշման N 2 հավելվածից հանել «Ընդհանուր բաժին» տողը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հիմնավորում

«Հայաստանի Հանրապետության կառավարության 2008 թվականի հուլիսի 17-ի 
N 866-Ն որոշման մեջ փոփոխություն կատարելու մասին» ՀՀ կառավարության որոշման ընդունման անհրաժեշտության

Իրավական ակտի անհրաժեշտությունը (նպատակը) 

2013 թվականին Հայաստանի Հանրապետությունը վավերացրել է «Միջուկային նյութի ֆիզիկական պաշտպանության մասին» կոնվենցիայի՝ 2005 թվականի հուլիսի 8-ին ստորագրված փոփոխությունը  (ՀՀ Ազգային ժողովի  2013թ. մարտի 18-ի ԱԺՈ-058-Ն որոշում), իսկ ՀՀ կառավարության 2013թ. սեպտեմբերի 13-ի N 985-Ա որոշման համաձայն, կոնվենցիայի փոփոխությամբ ստանձնած պարտավորությունների իրականացման համար իրավասու մարմին է նշանակվել ՀՀ ԿԱ միջուկային անվտանգության կարգավորման պետական կոմիտեն (կոմիտե)՝ իր իրավասությունների շրջանակներում:

Կարգավորման հարաբերությունների ներկա վիճակը եւ առկա խնդիրները, ակնկալվող արդյունքը
Կոնվենցիայի փոփոխությամբ ՀՀ կողմից ստանձնած պարտավորությունների կատարումն (միջուկային նյութերի եւ միջուկային տեղակայանքների ֆիզիկական պաշտպանության համակարգի պետական կարգավորում՝ միջազգային ստանդարտներին համապատասխան) ապահովելու համար անհրաժեշտ է գլխավոր մասնագետ-պետական տեսուչի մեկ հաստիք:
Դեռեւս 2013 թվականին կոմիտեն դիմել էր ՀՀ ֆինանսների նախարարություն եւ ՀՀ կառավարություն (ՀՀ վարչապետի որոշման նախագիծ) համապատասխան հաստիք տրամադրելու, սակայն հաստիքը չի տրամադրվել:

Վերոհիշյալ որոշման նախագծով կոմիտեի աշխատակազմի ընդհանուր բաժինը տեխնիկական բաժնին միացնելու արդյունքում, հանրավոր կլինի կրճատվող հաստիքն օգտագործել, ապահովելու ՀՀ կողմից ստանձնած եւ կոմիտեին ամրագրված միջազգային պարտավորությունների կատարումը:

Տեղեկանք
«Հայաստանի Հանրապետության կառավարության 2008 թվականի հուլիսի 17-ի N 866-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

Տեղեկանք
«Հայաստանի Հանրապետության կառավարության 2008 թվականի հուլիսի 17-ի 
N 866-Ն որոշման մեջ փոփոխություն կատարելու մասին»  ՀՀ կառավարության որոշման նախագծի ընդունման առնչությամբ այլ իրավական ակտերի ընդունման  վերաբերյալ
Վերոհիշյալ որոշման ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:

Տեղեկանք
«Հայաստանի Հանրապետության կառավարության 2008 թվականի հուլիսի 17-ի N 866-Ն որոշման մեջ փոփոություն կատարելու մասին» ՀՀ կառավարության որոշման նախագծմանը եւ քննարկմանը հասարակության մասնակցության մասին

Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով: 
Տեղեկանք
«Հայաստանի Հանրապետության կառավարության 2008 թվականի հուլիսի 17-ի N866-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի կապակցությամբ 
ՀՀ արդարադատության նախարարի, շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	1. ՀՀ կառավարության աշխատակազմի  իրավաբանական վարչություն


	1-ին կետում «որոշմամբ հաստատված կոմիտեի  աշխատակազմում կատարել հետեւյալ փոփոխությունը» բառերը անհրաժեշտ է փոխարինել «որոշման մեջ» բառերով, քանի որ ՀՀ կառավարության 2008 թվականի հուլիսի 17-ի  N 866-Ն որոշմամբ հաստատված է ոչ թե կոմիտեի աշխատակազմը, այլ կոմիտեի կանոնադրությունը եւ աշխատակազմի կառուցվածքը 
	Առաջարկությունն ընդունվել է, կատարվել է համապատասխան փոփոխություն 

	
	1-ին կետի 1-ին ենթակետը անհրաժեշտ է շարադրել հետեւյալ բովանդակությամբ. «Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեի աշխատակազմի ընդհանուր բաժինը եւ տեխնիկական բաժինը միացման ձեւով վերակազմակերպել՝ ընդհանուր բաժինը միացնելով տեխնիկական բաժնին
	Առաջարկությունն ընդունվել է, կատարվել է համապատասխան փոփոխություն

	
	1-ին կետի 2-րդ ենթակետի առնչությամբ առաջարկում ենք հավելվածը ամբողջությամբ նոր խմբագրությամբ շարադրելու փոխարեն 2-րդ ենթակետը շարադրել հետեւյալ կերպ. «որոշման N 2 հավելվածի «2. Բաժիններ» գլխից հանել «ընդհանուր բաժին» տողը
	Առաջարկությունն ընդունվել է, կատարվել է համապատասխան փոփոխություն

	2. ՀՀ արդարադատության նախարարություն

10.02.2014թ.


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար եւ ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ եւ լրացում կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծի վերնագրում եւ 1-ին կետում «փոփոխություններ» բառն անհրաժեշտ է փոխարինել «փոփոխություն» բառով, քանի որ նախագծով նախատեսվում է մեկ փոփոխություն՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները,

2) նախագծի 1-ին կետի 2-րդ ենթակետում «այդ կապակցությամբ» բառերն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

3) նախագծի հավելվածի հերթական համարից հետո անհրաժեշտ է նշել «Ն» տառը՝ նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

8. Նախագիծն անհրաժեշտ է համապատասխանեցնել սույն եզրակացության 
7-րդ կետին:
	Առաջարկություններն ընդունվել են. Կատարվել են համապատասխան փոփոխություններ

	3. ՀՀ քաղաքացիական ծառայության խորհուրդ
24.02.2014թ.
	Դիտողություններ եւ առաջարկություններ չեն ունեցել
	

	4. ՀՀ ֆինանսների նախարարություն

20.01.2014թ.
	«Հայաստանի Հանրապետության կառավարության 2008 թվականի հուլիսի 17-ի N866-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ ֆինանսների նախարարությունը հայտնում է հետեւյալը.

1. անհրաժեշտ է Նախագծի 1-ին կետի 2-րդ ենթակետից հանել «այդ կապակցությամբ» բառերը,

2. Նախագծի 2-րդ կետը՝ «Սույն որոշումն ուժի մեջ է մտնում 2014 թվականի ապրիլի 1-ից:» անհրաժեշտ է գրել Հավելվածից առաջ՝ համապատասխանեցնելով «Իրավական ակտերի մասին» ՀՀ օրենքի 44-րդ հոդվածի 2-րդ մասի պահանջին:
	Առաջարկություններն ընդունվել  են. Կատարվել են համապատասխան փոփոխություններ, ՀՀ կառավարության աշխատակազմի իրավաբա-նական վարչության առաջարկությունների հիման վրա


